
У верасні мы перажывалі 25-годдзе смерці кс. Каффарэля.
[image: C:\Users\AAK_ab\Desktop\Перевод\76\фото\img78.jpg]Кожны дзень мы атрымлівалі тэксты, старанна падрыхтаваныя ERI для разважанняў і малітвы. Кожны дзень меў назву. Упершыню ў гісторыі END на працягу аднаго дня, дзевяць дзён запар, мы далучыліся да малітвы і разважанняў з сужэнствамі па ўсім свеце. Голас кс. Каффарэля, фатаграфіі, якіх мы не ведалі, тэксты, якія накіроўвалі нашыя сэрцы кожны дзень разважаць над тэмай, і малітвы, якія дапаўняюць наш вопыт Бога, дазволілі жыць тым багаццем, якое дае нам рух Equipes Notre-Dame. Калі вам цікава, дзе знайсці тэксты для разважанняў, наведайце сайт Руху www.end.org.pl. Ва ўкладцы Падзеі вы знойдзеце тое, што ўмацоўвае веру, надзею і любоў. Яшчэ раз звярніцеся да запісаных дзён навэнны. Мы дзякуем Богу за харызмат, у якім мы жывем, і за сужэнствы, якія прымаюць выклікі, каб мы маглі жыць ім паўней.
Хэлена і Павел Кукаловічы
PS. Каб заахвоціць Вас да разважанняў, мы прыкладаем вытрымку з прамовы кс. Каффарэля, змешчанай у Навэнне на 13 верасня 2021 года.
Ваш дом будзе сведчыць пра Бога яшчэ ярчэй, калі гэта будзе саюз двух, якія шукаюць Бога, як гэта прыгожа апісана ў псальмах. Двое, якія шукаюць, чые розумы і сэрцы прагнуць спазнаць, сустрэцца з Богам, з'яднацца з Ім, таму што яны зразумелі, што Бог з'яўляецца вялікай рэальнасцю, таму што Бог іх цікавіць больш за ўсё.
Колькі з вас я ведаю як сапраўды шукаючых Бога. Такі дом з'яўляецца месцам пакланення. Не толькі ў тым сэнсе, што сужэнцы з'яўляюцца веруючымі ў духу і ў праўдзе, што іх дзеці так выхаваны, каб быць веруючымі, але і ў тым сэнсе, што гэты імпульс веры кіруе сэрцамі і ўсімі справамі на працягу дня. Хрысціянскі дом − гэта маленькі касцёл, пра які гаварыў св. Ян Залатавуст, тая келля Касцёла, пра якую казаў нам учора раніцай Павел VI. Нават калі ўсе іншыя месцы пакланення былі б зачыненыя, невыкарыстоўваныя, разбураныя, як гэта бывае ў некаторых частках свету, хрысціянская сям’я застаецца домам Бога сярод людзей. І паколькі Бог жыве там, гэта месца, дзе Бог працуе, надалей чынячы свае «цуды», тыя вялікія рэчы, пра якія распавядае нам Біблія. 

Ojciec Caffarel, prayjaciel na nassej drodze do Boga.
Ale milosé jest moja istota!”,

